Crynodeb y Cadeirydd o'r cyfarfod a gynhaliwyd ar 3 Tachwedd 2025
Yr Athro Sally Holland
Cynhaliwyd pumed cyfarfod panel trosolwg annibynnol yr asesiad sicrwydd mamolaeth a newyddenedigol cenedlaethol ar 3 Tachwedd.
Roedd y prif bwyntiau trafod a’r penderfyniadau fel a ganlyn:
· Cyflwynwyd yr adroddiadau diweddaraf o uchafbwyntiau'r ffrwd waith i aelodau'r panel.  Nodwyd bod y sesiynau ymgysylltu profiad staff a phrofiad menywod, rhieni a theuluoedd ill dau wedi cael nifer fawr o geisiadau gan bobl a oedd yn awyddus i gymryd rhan.  Cytunwyd y byddai capasiti ychwanegol yn cael ei ganfod i sicrhau bod pawb sydd eisiau’r cyfle i leisio eu barn yn cael y cyfle i wneud hynny.  Pwysleisiwyd hefyd y gallai pobl wneud cyflwyniadau ysgrifenedig cyfrinachol drwy'r wefan (Perfformiad a Gwella'r GIG) i’r ddwy ffrwd waith.
· Hysbyswyd y panel fod y grŵp rhanddeiliaid wedi cyfarfod am y tro cyntaf ar 22 Hydref.  Nodwyd bod y grŵp ymgynghori â theuluoedd i fod i gyfarfod am y tro cyntaf yfory (4 Tachwedd).
· Gofynnais i aelodau’r panel roi gwybod i mi os oedd ganddynt gwestiynau ychwanegol yr hoffent eu codi yng nghyfarfod nesaf y grŵp rhanddeiliaid, gan mai fi sy’n cadeirio cyfarfodydd y tri grŵp.
· Roedd y pwyntiau allweddol a godwyd gan ein rhanddeiliaid yn cynnwys diogelwch seicolegol, a chynhwysiant a chynrychiolaeth cymunedau ymylol.
· Cawsom adroddiad ar y ffrwd waith hunanasesu sefydliadol gan fod y dyddiad cau i fyrddau iechyd gyflwyno eu hadroddiad yn agosáu.  Nodwyd bod y rhan fwyaf wedi cyrraedd. Y dyddiad cau terfynol yw 7 Tachwedd.
· Cytunwyd y byddai cyfarfod nesaf y panel yn edrych yn fanwl ar y fframwaith dadansoddi a'r adroddiad.

